
Shri Dikshita Navaratnamalika

ಶ್ರೀದೀಕ್ಷಿತನವರತ್ನಮಾಲಿಕಾ

ಅಸ್ಮದ್ವಂಶಾವತಂಸಾಧ್ವರಿವರರಚಿತಾ ಯೇ ಪ್ರವಂಧಾಃ ಪ್ರಥಂತೇ
ದೇಶೇ ದೇಶೇ ವಿದುಷ್ಯತ್ಯತಿಮುಷಿತಬೃಹನ್ಮೋಹಸಂದೋಹವೃಂದಾಃ .
ತೇಷಾಮರ್ಥಂಯಥಾವತ್ಕತಿಚನಕೃತಿನಃ ಸರ್ವತಂತ್ರೈಕವೇದ್ಯಂ
ಧನ್ಯಾಸ್ಸಂವಿದ್ರತೇ ತಾನ್ ಶರಣಯತು ಜನೋ ಘೋರಸಂಸಾರಭೀರುಃ .. 1..
ಮೂರ್ಧನ್ಯತ್ವೇನ ಮೀಮಾಂಸಕವರನಿಕರೇ ಯೇ ಸ್ತುತಾಃ ಕೌಸ್ತುಭೇಽಪಿ
ಶ್ರೀಮಂತೋ ಯತ್ಪ್ರಬಂಧಾಃ ಶತಮಿಹ ವಿದುಷಾಂ ವೃಂದಮಾನಂದಯಂತಿ .

ಅನ್ಯಾನಾಘ್ರಾತಯುಕ್ತಿಪ್ರಚಯಘಟನಯಾಧ್ವಂಸಿತಂ ಮಧ್ವತಂತ್ರಂ
ನಾನೋದಾಹಾರಯುಕ್ತ್ಯಾಸ್ತ್ರಿವಿಧವಿಧಿಭಿದಾಯೈಃ ಸ್ಫುಟಂ ಜ್ಞಾಪಿತಾ ನಃ .. 2..
ಆತ್ಮಜ್ಞಾನಂ ವಿಮುಕ್ತೇರ್ಗಮಕಮಿತಿ ತದಭ್ಯರ್ಥಿನಾಂ ಸದ್ಯತೀನಾಂ
ಸದ್ಯೋ ಮುಕ್ತೇರವಾಪ್ತ್ಯೈ ವ್ಯರಚಿ ಪರಿಮಲೋ ನ್ಯಾಯ ರಕ್ಷಾಮಣಿಶ್ಚ .
ಕೇಷಾಂಚಿತ್ ಪ್ರೇಮ ಲಕ್ಷ್ಮೀಪತಿ ಸದನಗತೌ ವೀಕ್ಷ್ಯ ತಲ್ಲಕ್ಷ್ಮಣಾರ್ಯಾ-
ದ್ಯಾಕೂತವ್ಯಂಜಿಕಾ ಸಾಪ್ಯಕಥಿ ನಯಮಯೂಖಾದಿಮಾಲಾ ವಿಶಾಲಾ .. 3..

ಮಾಧ್ಯೇ ತಂತ್ರೇಽಪಿ ತಿಷ್ಠನ್ ಮಧುಮಥನಸದಾರಾಧನೋಭೃತಪುಣ್ಯೈಃ
ಶುದ್ಧಾತ್ಮಾ ಶ್ರದ್ದಧೀತ ಶ್ರುತಿಮಕುಟಗತೇ ಬ್ರಹ್ಮಣಿ ತ್ವಾತ್ಮಭೂತೇ .

ಇತ್ಯಾಲೋಚ್ಯ ಸ್ವಯಂ ತದ್ವಿಹತಮಪಿಮತಂ ರಕ್ಷಿತುಂ ಗ್ರಂಥಭೇದೇ
ಮಾಧ್ವಾನಾಂ ಯೈಃ ಪ್ರಣೀತಾ ಪರಮಹಿತಕರೀ ನ್ಯಾಯಮುಕ್ತಾವಲೀಸಾ .. 4..

ತೇಷಾಂ ಪಾದಾಬ್ಜರೇಣುಸ್ಮರಣಮಲಮಘೌಧಸ್ಯ ವಿಧ್ವಸ್ತಯೇ ನಃ
ಪುಣ್ಯೌಘಸ್ಯೋಪಚಿತ್ಯೈ ನ ತದುಭಯಜುಷಾಂ ಕಿಂಚಿದನ್ಯದ್ಧಯಪೇಕ್ಷ್ಯಂ .

ಪ್ರಾಯೋ ಲೋಕೋಪಕಾರಪ್ರವಣಿತಮನಸಃ ಸ್ವಾನ್ವಯೇ ಜನ್ಮಭಾಜ
ತೇ ಮಾಂ ರಕ್ಷಂತು ಭೀತಂ ಭವದವದಹನಾತ್ಸಂಪ್ರಸಾದ್ಯಾಂಬಿಕೇಶಂ .. 5..

ಯತ್ಪ್ರೋಚೇ ಶಂಭುಭಕ್ತಿ ವಿಘಟಯಿತುಮಲಂ ತತ್ತ್ವಮುಕ್ತಾಕಲಾಪೇ
ಪ್ರತ್ಯೂಚೇ ತಚ್ಛೃತೀನಾಂ ನಯಯುತವಿವೃತೇಃ ಶೈವಕರ್ಣಾಮೃತಾದೌ .

ಶ್ರೀಕಂಠಾರ್ಯೋಕ್ತಿಮೂಲಂ ಪರಮತಮಪಿ ನೋನ್ಮೂಲಿತಂ ತತ್ರ ಭಾವಾತ್
ಕೋಽನ್ಯಃ ಶಕ್ತೋ ಭುವಿ ಸ್ಯಾನ್ಮಖಿಕುಲತಿಲಕಾತ್ ಸರ್ವಲೋಕೋಪಕೃತ್ಯೈ .. 6..

ಸಾರ್ವಜ್ಞಂ ವೀಕ್ಷ್ಯ ಯೇಷಾಂ ಪ್ರಥಿತಕವಿವರೈಃ ಸಾರ್ವಭೌಮಃ ಶಶಂಸೇ
ಯೇಷಾಮಾಶೀಗಿರಾಭೂದಖಿಲಕುಶಲಭಾಙ ನೀಲಕಂಟಾಧ್ವರೀಂದ್ರಃ .

ಯೇಷಾಂ ತಾದಾತ್ವಿಕೇಭ್ಯಃ ಕಿಲ ಸಕಲಕಲಾವಲ್ಲಭತ್ವಂ ಬುಧೇಭ್ಯಃ
ಸರ್ವೇಭ್ಯೋಭ್ಯಹಿತಂ ದ್ರಾಗಭವದಿತಿ ಸಮಾಕರ್ಣಯೇ ವರ್ಣಯೇ ಕಿಂ .. 7..

ಪ್ರಬಂಧ ಶತನಿರ್ಮಿತಿಃ ಪ್ರಥಿತಮಗ್ನಿಹೋತ್ರಾದಿಕಂ
ಶ್ರುತಪ್ರವಚತಾದಯಃ ಶ್ರಿತಜನಾವನಾರ್ಥಂ ಪ್ರಭೋಃ .
ಸಭಾಂ ಪ್ರತಿ ಗತಾಗತಂ ಸಮುದಿತಂ ಮಖೀಂದ್ರೋಷು ನಃ
ಕಿಯತ್ಯಲಸತಾ ಸತಾಮಪಿ ತತಃ ಪರೋಷಾಂ ಭುವಿ .. 8..

ಶಂಕರಭಗವತ್ಪಾದಾಚಾರ್ಯಾಸ್ತ್ವದ್ವೈತಮಾರ್ಗಮಿವ .

ಯೇ ಪ್ರತ್ಯತಿಷ್ಠಾಪಯನ್ ಭುವಿ ಶಿವ ಭಕ್ತಿಪಥಂ ಕಥಂ ನ ತೇ ವಂದ್ಯಾಃ .. 9..
ನವರತ್ನಮಾಲಿಕೈಷಾ ಮಖಿರಾಜಘರಿತಮಮಂಜೂಷಾ .

ದುರಿತೌಘತಿಮಿರಪೂಷಾಯೋಷಾರ್ಧತನೋಸ್ತನೋತು ಪರಿತೋಷಂ .. 10..

ಶ್ರೀ ತ್ಯಾಗರಾಜಮಖಿ ವಿರಚಿತಾ ಶ್ರೀದೀಕ್ಷಿತ ನವರತ್ನಮಾಲಿಕಾ ಸಮಾಪ್ತಾ .

